
Pacto das Alcaldias - Europa
Acción por unha Europa máis xusta e con neutralidade climática
[image: Adhesion_Convention3]
Nos, os alcaldes e alcaldesas de toda Europa declaramos aumentar as nosas ambicións climáticas e comprometernos a actuar á velocidade que demanda a ciencia, nun esforzo conxunto por manter o aumento das temperaturas mundiais por debaixo de 1,5º, a máxima ambición do Acordo de París.
Dende hai anos, as cidades están a converter os retos climáticos e medio ambientais en oportunidades. Chegou a hora de convertelos na máxima prioridade a nivel global.
Como asinantes do Pacto das Alcaldías – Europa, comprometémonos a levar a todos nesta viaxe, asegurando que as nosas políticas e programas non deixen atrás a nungún lugar e ningunha persoa.
A transición cara unha Europa climáticamente neutra influirá en todos os aspectos das nosas cidades. Como líderes locais, debemos manter unha ollada atenta sobre estes impactos, garantindo equidade e inclusión. So podemos concibir unha transición que sexa xusta, inclusiva e respectuosa cos cidadáns do mundo e cos recursos do noso planeta.
A nosa visión para o 2050 é que todos vivamos en cidades descarbonizadas e resilientes, con acceso a enerxía accesible, segura e sostible. Como parte do movimento do Pacto das Alcaldías – Europa, continuaremos (1) coa redución das emisións de gases de efecto invernadoiro no noso territorio, (2) co aumento da resiliencia, e coa preparación para os impactos adversos do cambio climático e (3) coa resposta á pobreza enerxética, como unha acción chave para garantizar unha transición xusta.
Somos plenamente conscientes de que todos os Estados membros da UE, rexións e cidades, se atopan en diferentes etapas da súa transición e que cada un contará cos seus propios recursos para dar resposta ás ambicións establecidas no Acordo de París. De novo, recoñecemos a nosa responsabilidade colectiva na resposta á crise climática. Os numerosos retos esixen unha forte resposta política a todos os niveis de goberno. O Pacto das Alcaldías – Europa é, en primeiro lugar, un movimento de alcaldes e alcaldesas comprometidos que comparten solucións locais e se inspiran uns aos outros para facer realidade a súa visión.
Comprometémonos a achegar a nosa contribución co emprendimento de accións que a continuación se sinalan:
1 COMPROMETÉMONOS a marcar obxectivos a medio e longo prazo congruentes cos obxectivos da UE, e canto menos tan ambiciosos como os nosos obxectivos nacionais. O noso propósito é alcalzar a neutralidade climática para 2050. Tendo en conta a actual emerxencia climática, a acción contra o cambio climático será a nosa prioridade e así llo comunicaremos aos nosos cidadáns.
2 Coa INVOLUCRACIÓN da cidadanía, as empresas e todos os niveis de goberno, na implementación desta visión e na transformación dos nosos sistemas sociais e económicos. Pretendemos desenvolver un pacto local contra o cambio climático que inclúa todos os actores , que nos axudarán a alcanzar tales obxectivos.


3 ACTUAREMOS, agora e xuntos, para progresar e acelerar a transición necesaria. Desenvolveremos e implantaremos un plan de acción para alcanzar os nosos obxectivos, e informaremos sobre el nos prazos establecidos. Os nosos plans incluirán disposicións sobre como mitigar o cambio climático e adaptarnos a él, mantendo a inclusión.
4 Coa CREACIÓN DE REDES cos compañeiros alcaldes, alcaldesas e líderes locais, en Europa e máis alá, para obter inspiración uns doutros. Animar a que se unan ao movemento do Pacto Global das Alcaldías, onde queira que estean no mundo, para que abracen ditos obxectivos e a visión descrita nos mesmos.
Nos, os asinantes do Pacto das Alcaldías – Europa, afirmamos que podemos dar hoxe os pasos (Compromiso, Participación, Acción e Traballo en rede) para garantir o benestar das xeracións presentes e futuras. Xuntos traballaremos por facer realidade a nosa visión.
[bookmark: Texte8][image: Adhesion_Convention2]Contamos co apoio dos nosos gobernos nacionais e das institucións europeas, que nos proporcionarán recursos políticos, técnicos e económicos que responden ao nivel das nosas ambicións. 
(Nome e cargo da persoa que asina o compromiso)
Ordeado polo (pleno municipal ou equivalente) o (dd)/(mm)/(aaaa).
Sinatura oficial



(Nome e dirección completa da autoridade que asina)
(Nome, dirección electrónica e número de teléfono da persoa de contacto)

El pacto de las Alcaldías – Oficina en Europa recibe financiación de la UE

